
Nd. 175. Frumvarp til laga
um veiting ríkis1borgararéttar.

Frá meiri hl. allsherjarnefndar.

1. gr.
Ríkisborgararétt skulu öðlast:

1. Als, Emil, námsmaður, Reykjavík, fæddur ö. jan. 1928 í Danmörku.
2. Bendtsen, Bendt Dahlbom, verzlunarmaður í Reykjavík, fæddur 14. des. 1906 í

Danmörku.
3. Björn Malmfred Björnsson, skrifstofumaður í Reykjavík, fæddur 16. febr. 1913

í Noregi.
4. Dofri, Steinn Jónasson, ættfræðingur. fæddur 11. apríl 1875 á íslandi.
5. Hinz, Hans Joachim Gunnar Theodor Magnús, vélvirkjanemi í Reykjavík, fæddur

10. maí 1927 á íslandi.
6. Jack, Robert John, settur sóknarprestur í Heydalaprestakalli, fæddur 5. ágúst

1913 í Skotlandi.
7. Jóhann Páll Björnsson laxveiðimaður, Reykjavík, fæddur 29. marz 1878 á íslandi.
8. Jóhann Stefán Thorarensen, fyrrv. bóndi, Akureyri, fæddur 7. ágúst 1872 á

Akureyri.
9. Jörgensen, Bent Bjarno, verzlunarmaður í Reykjavík, fæddur 25. ágúst 1927 í

Danmörku.
10. Katrín Ólafsdóttir Mixa, frú, Reykjavík, fædd 3. marz 1916 á Íslandi.
11. Syre, Gabriel, verkamaður á Ísafirði, fæddur 16. júlí 1914 á Íslandi.
12. Vestmann. Ingibjörg Einarsdóttir, iðnmær í Reykjavík, fædd 25. des. 1919

Kanada.
2. gr.

Lög þessi öðlast þegar gildi.

Greinargerð.

Nefndinni hafa borizt umsólmir um veitingu ríkisborgararéttar frá 39 mönnum,
og hefur hún athugað nákvæmlega umsókn hvers einstaks aðila.

Nefndin telur, að það sé mjög varhugavert á þeim tíma, sem nú er, að veita
ríkisborgararétt yfirleitt öllum þeim, sem um sækja, þótt þeir að formi til uppfylli
skilyrði laga nr. 154 1935 um veitingu ríkisborgararéttar.

Meðan styrjöldin stóð yfir, þótti það ekki tiltækilegt að krefjast hegningarvott-
orðs af hverjum einstökum umsækjanda. Nú, þegar styrjöldinni er lokið, er hverjum
einstökum umsækjanda unnt að afla sér vottorðs frá sínu heimalandi, og þótt við-
komandi hafi ekki orðið uppvís að refsiverðu athæfi hér og hafi dvalið hér samfleytt
í 10 ár, þá virðist meiri hl. nefndarinnar það ekki nægilegt til þess að falla frá kröfu
um upplýsingar frá heimalandinu, eins og lög gera ráð fyrir.

Meiri hl. nefndarinnar virðist enn fremur, eins og fyrr er getið, að sérstakar
varúðarráðstafanir gagnvart innflutningi erlendra manna beri að viðhafa, vegna
þess hve aðsókn erlendra manna er hér mikil.

Eins má geta þess, að 1. janúar 1947 kemur til framkvæmda löggjöf um almanna-
tryggingar, og mundu þeir aðilar, sem hér eiga hlut að máli, að sjálfsögðu falla undir
þá löggjöf, ef þeirri yrði veittur ríkisborgararéttur.

Með tilliti til alls þessa telur meiri hl. allsherjarnefndar, að rétt sé að binda
veitingu ríkisborgararéttar í höfuðatriðum við það, að þeir, sem hann skuli öðlast,
séu annaðhvort af íslenzkum ættum eða hafi dvalið hér á lundi frá barnæsku, og að
öðru leyti fullnægi ákvæðum laganna.

Meiri hl. nefndarinnar hefur gert eina undantekningu, að því er varðar hr. Robert
Jack, en hann er skozkur maður, sem hefur stundað nám við Háskóla íslands og er
nú starfandi prestur í þjónustu þjóðkirkjunnar. Einstakir nefndarmenn hafa þó
óbundnar hendur um það að styðja eða bera fram tillögur til viðauka, jafnvel þótt
i þeim felist frávikriing frá þeirri höfuðreglu, er hér að framan greinir, ef þeir telja,
að sérstakar ástæður mæli með því.


